
Week 2:  23 - 27 Januarie
Liewe KoggelLopertjie ouers,           
Ons klassie is nou voltallig, en ek dink die Koggelmandertjies en Padlopertjies is bobaas! Ons is baie bly dat die jaar so goed begin het en weet sommer dat daar nog hope pret voorlê.
TEMA: My lyfie: Ek is spesiaal
Die week kyk ons na ons lyfies en ons leer al die verskillende liggaamsdele ken.  Ons leer ook van die funksies van al die liggaamsdele en hoekom dit belangrik is om jou lyfie op te pas. Ons gaan ook na die volgende vrae kyk:  
Wat is my sintuie?

Wie en wat is ek?

Hoekom is ek spesiaal?
BYBELTYD: Mattheus 19 : Jesus seën die kindertjies. 
Hierdie week gaan ons die verhaal lees van Jesus wat die kindertjies nader roep. Die kinders leer dat hulle baie spesiaal en kosbaar is vir God. Hulle besef dat kinders net so belangrik vir Hom is as wat grootmense is.
OUERAAND:  Neem asseblief kennis dat die oueraand die 31ste Januarie gaan wees. Ons sien uit om almal daar te sien. 
BRING SKOOL TOE: Bring asseblief ‘n foto van u kind saam skool toe wat ons teen die muur gaan plak sodat ons al die kosbare gesiggies kan bewonder.

Gedagte vir die week:

“Vroeër was julle die ene duisternis, maar nou in die Here is julle lig.

                                Efesiërs 5;8

Liefdetjies, 

Dagsé mensevan ons plek!
Houdie spasie dop vir jou

weeklikse Sepedi
woordeskat!



Etresia en Yolandé                                        

